
Ac.nr.475/2023

GJYKATA E APELIT E KOSOVES NE PRISHTINE, né kolegjin e pérbéré nga
gjyqtarét: Bujar Muzaqi, kryetar i kolegjit, Enes Mehmeti dhe Malsor Kryeziu, anétar té
kolegjit, né ¢éshtjen juridike kontestimore té paditéses Gj.K., nga komuna Prizren, té
cilin e pérfagéson me autorizim S.M-N., avokat me seli né Komuna Prizren, kundér té
paditurés Ministria e Arsimit Shkencés dhe Teknologjisé sé Kosovés, MASHT me seli
né Komuna Prishting, té cilén e pérfagéson Avokatura Shtetérore e Ministrisé sé
Drejtésisé, né céshtjen pér shkak té kompensimit té shujtave pér ditét né puné, duke
vendosur sipas ankesés sé té paditurés té parashtruar kundér aktgjykimit t& Gjykatés
Themelore né Prizren, Departamenti i Pérgjithshém, Divizioni Civil, C.nr.742/2021 daté
06.12.2022, né seancén e kolegjit t& mbajtur me daté 07.02.2024, mori kété:

AKTGIYKIM

REFUZOHET e pathemelté ankesa e té paditurés Ministria e Arsimit Shkencés dhe
Teknologjisé sé Kosovés, MASHT me seli né Komuna Prishtingé, ndérsa aktgjykimi i
Gjykatés Themelore né Prizren, Departamenti i Pérgjithshém, Divizioni Civil,
C.nr.742/2021 daté 06.12.2022, VERTETOHET.

Arsyetim

Gjykata e shkallés sé paré, me aktgjykimin e atakuar C.nr.742/2021 daté
06.12.2022, ndér té tjera ka vendosur si vijon: “.. I. APROVOHET e bazuar
kérkesépadia e paditéses Gj.K., nga Prizreni, dhe DETYROHET e paditura Ministria e
Arsimit, Shkencés dhe Teknologjisé sé Kosovés — MASHT, Prishtingé, qé tia paguaj,
paditéses Gj.K., nga Prizreni, né emér té kompensimit pér ushgim gjaté punés nga data
01.01.2020 deri mé 31.12.2020, pér gjithsej 111 dité pune, shumén prej 222.00€, me

kamaté ligjore prej 8 %, nga dita e parashtrimit té padisé me 07.05.2021, e deri né
pérmbushjen definitive té gjitha kéto né afat prej 7 ditésh nga marrja e aktgjykimit e nén
kércenim té pérmbarimit té detyrueshém.

Il. DETYROHET e paditura qé paditéses tia kompensoj shpenzimet e
procedurés kontestimore né shumé prej 125€, né afat prej 7 ditésh nga pranimi i kétij
aktgjykimi, nén kércénimin e pérmbarimit té& detyrueshém...”.

Kundér kétij aktgjykimi, brenda afatit ligjor ka paraqitur ankesé pérfagésuesi i
autorizuar i té paditurés, pér shkak té shkeljes sé dispozitave té€ procedurés
kontestimore, vértetim té gabuar dhe jo té ploté té gjendjes faktike dhe zbatimit té
gabuar té sé drejtés materiale, me propozim gé té aprovohet ankesa e té paditurés si e
bazuar dhe té refuzohet né térési kérkesépadia e paditéses.

Pérgjigje né ankesé ka paraqitur paditésja me propozim gé té refuzohet ankesa
e té paditurés dhe té vértetohet aktgjykimi.

Gjykata e Apelit si gjykaté e shkallés sé& dyté, pas vlerésimit té pretendimeve
ankimore lidhur me aktgjykimin e atakuar, né mbéshtetje té dispozités sé nenit 194, 195
dhe 200 té Ligjit pér Procedurén Kontestimore (LPK), ka gjetur se:

-Ankesa e té paditurés éshté e pathemelté.

Nga shkresat e Iéndés konstatohet se paditésja Gj.K., nga komuna Prizren, té
cilin e pérfagéson me autorizim S.M-N., avokat me seli né Komuna Prizren, me daté
07.05.2021, ka ushtruar padi pér kompensimin e shujtave ditore, kundér té paditurés
Ministria e Arsimit Shkencés dhe Teknologjisé sé Kosovés, MASHT me seli né Komuna
Prishtiné.

Gjykata e shkallés sé paré me daté 06.12.2022, ka nxjerré aktgjykim
C.nr.742/2021 daté 06.12.2022, me té cilin ka vendosur gé té aprovohet e bazuar
kérkesépadia e paditéses, duke vendosur mé decidivisht si né dispozitiv t& aktgjykimit
té atakuar.

Gjykata e shkallés sé paré aktgjykimin e atakuar e ka arsyetuar si vijon:
“..gjykata gjeti se e paditura ka pasur pér detyrim qé paditéses si punétore e arsimit t’ia
paguaj kompensimin pér ushgimin gjaté punés, konform detyrimeve gé rrjedhin nga
Kontrata Kolektive, e né kuptim té Nenit 55 par.1 dhe 2 té Ligjit t&¢ Punés. Rrjedhimisht
ditét e punés pér paditésin, té vértetuara nga vet punédhénési, né totalin prej 111 dité
pune, gjykata i ka shumézuar me shumén prej 2 €, duke u njohur shumat si né dispozitiv
té kétij aktgjykimi...”.

Gjykata e Apelit e aprovon vlerésimin juridik té Gjykatés sé shkallés sé paré si té

rregullt dhe té ligjshém sa i pérket vendosjes si né dispozitiv té aktgjykimit, pér arsye se
aktgjykimi i atakuar nuk éshté pérfshiré me shkelje thelbésore té dispozitave té

2(4)



2023:027100

Numri i léndés: 2021:087859
Daté: 09.02.2024
Numri i dokumentit: 05308113

procedurés kontestimore, vértetim té gabuar dhe jo té ploté té gjendjes faktike si dhe
nuk ka shkelje nga neni 182 par.2, pika b), g), j), k) dhe m), té Ligjit nr.3/L-006 pér
procedurén kontestimore dhe rrjedhimisht nuk ka aplikim té gabuar té sé drejtés
materiale, pér té cilat gjykata kujdeset sipas detyrés zyrtare.

Gjykata e Apelit vleréson se gjykata e shkallés sé paré né kété proceduré
kontestimore drejt e ka vértetuar gjendjen faktike, dhe até se mes paléve nuk rezulton
té jeté kontestues fakti se paditésja éshté né marrédhénie pune tek e paditura, Qendra
Burimore pér Mésim dhe Késhillim “Néné Tereza” né Prizren. Nga vértetimet e Iéshuara
nga e paditura mbi ditét e prezencés né puné, pér paditésen Gj.K., vértetohet fakti se e
njéjta pér vitin 2020, ka 111 dité prezenté né puné, andaj gjykata e shkallés sé paré me
té drejté e ka aprovuar si té bazuar kérkesépadiné e paditéses dhe e ka detyruar té
paditurén gé paditéses t'ia paguaj né emér té kompensimit t&€ shpenzimeve té ushqgimit
shumeén si né dispozitiv té aktgjykimit té atakuar.

Lidhur me shumén e kompensimit té ushgimit né puné, Gjykata e shkallés sé
paré éshté bazuar né dispozitén e nenit 35 par. 7 té Kontratés Kolektive t& Arsimit né
Kosové, né té cilin nen ndér té tjera thuhet se: “..Té punésuarve, u sigurohet
kompensim pér ushqgim gjaté punés, pér ditét e pranisé né puné. Vlera e kompensimit
té shpenzimit té ushqgimit né puné, pér njé dité pune, éshté 2 (dy) euro pér té punésuarit
qé kané marrédhénien e punés primare né institucionet arsimore...”, e cila Kontraté
éshté lidhur dhe éshté nénshkruar nga Ministria e Arsimit, Shkencés, dhe Teknologjisé,
si dhe Sindikata e Bashkuar e Arsimit, Shkencés, dhe Kulturés e cila kontraté ka hyré
né fugi me daté 18.04.2017, dhe e datés 22.01.2021, andaj mbi bazén e té lartcekurave,
kjo gjykaté gjeti se gjykata e shkallés sé& paré drejté ka vendosur kur e ka aprovuar
kérkesépadiné e paditéses si té bazuar, pér cka edhe vendosi gé té njéjtin ta vértetoj

sikurse né dispozitivin e kétij aktgjykimi.

Nuk géndrojné pretendimet ankimore té té autorizuarit té paditurés se aktgjykimi
éshté pérfshiré né shkelje thelbésore té dispozitave té procedurés kontestimore nga
neni 182 paragrafi 2 pika n), e LPK-sé. Sipas vlerésimit té Gjykatés sé Apelit, dispozitivi
i aktgjykimit té atakuar éshté mjafti qarté, e né pérputhje té ploté me arsyet e aktgjykimit,
duke gené késhtu né harmoni logjike dhe juridike me arsyetimin. Gjykata ka arsyetuar
té gjitha faktet me peshé vendimtare pér themelésiné e kérkesépadisé e né lidhshméri
me kété ka arsyetuar ményrén se si jané vértetuar faktet pérveg atyre jo kontestuese e
gjithashtu edhe ményrén se si i ka vlerésuar provat pér secilin fakt té provuar.

Nuk géndrojné pretendimet ankimore té té paditurés se gjykata e shkallés sé
paré gabimisht ka aplikuar té drejtén materiale kur ka gjykuar pér shpenzimet e ushqgimit
né puné, pér arsye se: Me nenin 90 paragrafi 1 té Ligjit té Punés 03/L-212 i datés
01.11.2010, pércaktohet se: "Marréveshja Kolektive mund té lidhet ndérmjet : a)
organizatés sé punédhénésve ose pérfagésuesit té tij dhe b) organizatés sé té
punésuarve ose kur nuk ekzistojné organizata, marréveshjen mund ta lidhin edhe
pérfagésuesit e té€ punésuarve”. Me paragrafin 2 té kétijj neni pércaktohet se:
“Marréveshja Kolektive mund té lidhet: a) né nivel té vendit, b) né nivel té degés dhe c)

né nivel t¢ ndérmarrjes”. Me paragrafin 3 té kétij neni pércaktohet se: “Marréveshja
Kolektive duhet té jeté né formé té shkruar, né gjuhén zyrtare t& Republikés sé
Kosovés”. Me paragrafin 5 pércaktohet se: “Marréveshja Kolektive vlen pér ata
punédhénés dhe punémarrés té cilét marrin pér sipér detyrimet e pércaktuara me
marréveshjen e tillé kolektive”.

Gjykata e Apelit, mori parasysh pretendimin ankimor té té paditurés lidhur me
faktin se Kontrata Kolektive e Arsimit nuk éshté obligative pér té paditurén, pér arsye
se nuk jané pérmbushur kushtet e parapara té késaj Kontrate, megenése nénshkruesit
e késaj kontrate si¢ jané MASHT-i, SBASHK-u dhe Ministria e Financave nuk jané
angazhuar asnjéheré pér zbatimin e dispozitave gé jané implikime financiare. Lidhur me
kéto pretendime, Gjykata e Apelit vleréson se referuar dispozitave té Kontratés
Kolektive té Arsimit né Kosové, rrjedh se obligimi pér pérmbushjen e té drejtave té té
punésuarve té parapara me kété Kontraté, pérfshiré té drejtén pér kompensim té
ushqgimit, i takon pikérisht punédhénésit, gé né rastin konkret i bie té jeté e paditura. Né
kété piképamje, cfarédo véshtirésie gé i atribuohet implikimeve financiare lidhur me
zbatimin e késaj Kontrate, nuk e liron té paditurén nga pérgjegjésia pér pérmbushjen e
obligimit né raport me kérkesén e paditéses, gjegjésisht nuk paraget bazé gé
kérkesépadia té trajtohet si e pa themelté, ndérsa né nenin 2 par.1.2 té Kontratés
Kolektive e Arsimit né Kosové té datés 18.04.2017, dhe e datés 22.01.2021, ndér té
tjera thuhet se: “Dispozitat e késaj Kontrate Kolektive jané té zbatueshme pér té gjithé
punédhénésit né sektorin e Arsimit, (Komunat - DKA, KD té Universiteteve e
institucioneve té arsimit té larté, MASHT-in etj.) né sektorin publik dhe institucionet
edukativo-arsimore private né mbaré territorin e Republikés sé Kosovés...”, ndaj
detyrimi pér zbatimin e késaj kontrate ka fuginé ligjore.

Jané vlerésuar pretendimet ankimore té té paditurés, por Gjykata e Apelit nuk ka
gjetur se aktgjykimi i atakuar é&shté i pérfshiré né ndonjé shkelje, prandaj té gjitha
pretendimet jané vlerésuar si té pabazuara.

Nga té larté cekurat e né mbéshtetje té dispozités sé nenit 195.1 pika d), lidhur
me nenin 200, té Ligjit nr.3/L-006 pér procedurén kontestimore, éshté vendosur si né
dispozitiv té kétij aktgjykimi.

GJYKATA E APELIT E KOSOVES NE PRISHTINE
Ac.nr.475/2023 daté 07.02.2024

Kryetari i kolegjit - gjyqtari,
Bujar Muzaqi

